
IL-KUMMISSJONI EWROPEA

Ebda oppożizzjoni għal konċentrazzjoni notifikata

(Il-Każ M.8896 — Macquarie Group/The Goldman Sachs Group/HES International)

(Test b'rilevanza għaż-ŻEE)

(2018/C 340/01)

Fit-23 ta’ Lulju 2018, il-Kummissjoni ddeċidiet li ma topponix il-konċentrazzjoni notifikata msemmija hawn fuq u li 
tiddikjaraha kompatibbli mas-suq intern. Din id-deċiżjoni hi bbażata fuq l-Artikolu 6(1)(b) tar-Regolament tal-Kunsill 
(KE) Nru 139/2004 (1). It-test sħiħ tad-deċiżjoni hu disponibbli biss fl-Ingliż u ser isir pubbliku wara li jitneħħa kwa
lunkwe sigriet tan-negozju li jista’ jkun fih. Dan it-test jinstab:

— fit-taqsima tal-amalgamazzjoni tal-websajt tal-Kummissjoni dwar il-Kompetizzjoni (http://ec.europa.eu/competition/
mergers/cases/). Din il-websajt tipprovdi diversi faċilitajiet li jgħinu sabiex jinstabu d-deċiżjonijiet individwali ta’ 
amalgamazzjoni, inklużi l-kumpanija, in-numru tal-każ, id-data u l-indiċi settorjali,

— f’forma elettronika fil-websajt EUR-Lex (http://eur-lex.europa.eu/homepage.html?locale=mt) fid-dokument li jġib 
in-numru 32018M8896. Il-EUR-Lex hu l-aċċess fuq l-Internet għal-liġi Ewropea.

(1) ĠU L 24, 29.1.2004, p. 1.

KOMUNIKAZZJONI TAL-KUMMISSJONI

L-aġġornament tad-data użata biex jiġu kkalkolati l-pagamenti ta’ somom f’daqqa u ta’ penali li 
għandhom jiġu proposti mill-Kummissjoni lill-Qorti tal-Ġustizzja fi proċedimenti ta’ ksur

(2018/C 340/02)

I. INTRODUZZJONI

Il-Komunikazzjoni tal-Kummissjoni tal-2005 dwar l-applikazzjoni tal-Artikolu 228 tat-Trattat tal-KE (1) (issa 
l-Artikolu 260(1) u (2) TFUE) stabbiliet il-bażi li fuqha l-Kummissjoni tikkalkula l-ammont tas-sanzjonijiet finanzjarji 
(pagamenti ta’ somom f’daqqa jew inkella ta’ penali) li hija titlob lill-Qorti tal-Ġustizzja biex tapplika meta tressaq każ 
quddiem il-Qorti skont l-Artikolu 260(2) TFUE, fil-kuntest ta’ proċedimenti ta’ ksur kontra Stat Membru.

Fil-Komunikazzjoni tagħha tal-2010 (2) dwar l-aġġornament tad-data wżata għal dan il-kalkolu, il-Kummissjoni stabbiliet 
li din id-data makroekonomika jenħtieġ li tiġi aġġustata kull sena, sabiex tqis il-movimenti tal-inflazzjoni u tal-PDG.

Il-Komunikazzjoni tal-Kummissjoni tal-2011 dwar l-implimentazzjoni tal-Artikolu 260(3) TFUE (3) u l-Komunikazzjoni 
tal-Kummissjoni tal-2017 “Id-Dritt tal-UE: Riżultati aħjar permezz ta’ applikazzjoni aħjar” (4) jenfasizzaw li l-istess 
metodu kif stabbilit mill-Komunikazzjoni tal-2005 japplika għall-kalkolu tas-sanzjonijiet finanzjarji li l-Kummissjoni tit
lob lill-Qorti tal-Ġustizzja sabiex tapplika skont l-Artikolu 260(3) TFUE.

L-aġġornament ta’ kull sena pprovdut f’din il-Komunikazzjoni huwa bbażat fuq l-iżviluppi tal-inflazzjoni u tal-PDG ta’ 
kull Stat Membru (5). Ir-rata rilevanti tal-inflazzjoni u tal-istatistiċi tal-PDG li għandhom jintużaw huma dawk stabbiliti 
sentejn qabel l-aġġornament (“ir-regola t-2”), billi l-perjodu minimu meħtieġ għall-ġbir ta’ data makroekonomika relatti
vament stabbli huwa ta’ sentejn. Din il-Komunikazzjoni hija għalhekk ibbażata fuq id-data ekonomika għall-PDG nomi
nali u d-deflatur tal-PDG għall-2016, (6) kif ukoll fuq il-koeffiċjent tal-korrezzjoni attwali tad-drittijiet tal-vot tal-Istat 
Membru fil-Kunsill.

II. KOMPONENTI TAL-AĠĠORNAMENT

Il-lista ta’ kriterji ekonomiċi li għandhom jiġu riveduti hija kif ġej:

— l-ammont standard b’rata fissa għall-pagament ta’ penali (7), li bħalissa huwa stabbilit għal EUR 700 kuljum, għandu 
jiġi rivedut skont l-inflazzjoni;

— l-ammont standard b’rata fissa għall-pagament ta’ somma f’daqqa (8), li bħalissa huwa stabbilit għal EUR 230 kuljum, 
għandu jiġi rivedut skont l-inflazzjoni;

(1) SEC (2005) 1658 (ĠU C 126, 7.6.2007, p. 15).
(2) SEC(2010)  923/3.  Din  il-Komunikazzjoni  ġiet  aġġornata  fl-2011  [SEC(2011)  1024  final],  fl-2012  [C(2012)  6106  final],  fl-2013 

[C(2013)  8101  final],  fl-2014  [C(2014)  6767  final],  fl-2015  [C(2015)  5511  final],  fl-2016,  fl-[C(2016)  5091  final]  u  fl-2017 
[C(2017) 8720 final] għall-aġġustament annwali tad-data ekonomika.

(3) ĠU C 12, 15.1.2011, p. 1.
(4) ĠU C 18, 19.1.2017, p. 10.
(5) Skont ir-regoli ġenerali stabbiliti fil-Komunikazzjonijiet tal-2005 u tal-2010.
(6) Id-deflatur tal-prezz tal-PDG jintuża bħala kejl tal-inflazzjoni. L-ammonti uniformi tal-pagamenti ta’ somom f’daqqa u ta’ penali huma 

aġġustati għall-eqreb multiplu ta’ għaxra. Is-somom f’daqqa minimi huma aġġustati għall-eqreb elf. Il-fattur “n” huwa aġġustat sa żewġ 
pożizzjonijiet deċimali.

(7) l-ammont b’rata fissa standard jew uniformi għall-pagamenti ta’  penali ta’  kuljum huwa definit bħala l-ammont bażiku fiss li  għalih 
jiġu  applikati  ċerti  koeffiċjenti  tal-korrezzjoni  multiplikaturi.  Il-koeffiċjenti  ta’  korrezzjoni  huma  l-koeffiċjenti  tal-gravità  u  t-tul 
tal-ksur u l-fattur speċjali “n” li jikkorrispondi għall-Istat Membru kkonċernat.

(8) L-ammont b’rata fissa jrid jiġi applikat meta tiġi kkalkolata s-somma f’daqqa. Fir-rigward tal-Artikolu 260(2) TFUE, is-somma f’daqqa 
se tirriżulta mill-multiplikazzjoni ta’ ammont ta’ kuljum (li jirriżulta mill-multiplikazzjoni tal-ammont standard b’rata fissa għall-paga
menti ta’  somma f’daqqa bil-koeffiċjenti  tal-gravità u r-riżultat ta’  dan il-kalkolu jiġi  mmultiplikat bil-fattur “n” speċjali)  bl-għadd ta’ 
jiem  li  l-ksur  jippersisti  bejn  id-data  tal-ewwel  sentenza  u  d-data  li  fiha  jintemm  il-ksur  jew  id-data  tal-għoti  tas-sentenza  skont 
l-Artikolu 260(2)  TFUE. Fir-rigward tal-Artikolu 260(3)  TFUE, skont il-punt 28 tal-Komunikazzjoni  tal-Kummissjoni  dwar l-“Impli
mentazzjoni tal-Artikolu 260(3) tat-Trattat” (SEC (2010) 1371 final (ĠU C 12, 15.1.2011, p. 1)), is-somma f’daqqa tirriżulta mill-mul
tiplikazzjoni  ta’  ammont  ta’  kuljum  (li  jirriżulta  mill-multiplikazzjoni  tal-ammont  standard  b’rata  fissa  għal  pagamenti  ta’  somma 
f’daqqa bil-koeffiċjenti tal-gravità u r-riżultat ta’ dan il-kalkolu jiġi mmultiplikat bil-fattur speċjali “n”) bl-għadd ta’ jiem mill-jum wara 
l-iskadenza  tal-limitu  ta’  żmien  għat-traspożizzjoni  stipulat  fid-Direttiva  sad-data  li  fiha  jintemm  il-ksur  jew  id-data  tal-għoti 
tas-sentenza skont  l-Artikoli  258 u 260 (3)  TFUE.  Meta r-riżultat  tal-kalkolu msemmi hawn fuq jaqbeż is-somma f’daqqa minima, 
jenħtieġ li tapplika s-somma f’daqqa kkalkulata abbażi tal-ammont ta’ kuljum.

— il-fattur speċjali “n” (1), li għandu jiġi rivedut f’konformità mal-PDG tal-Istat Membru inkwistjoni wara li jitqies 
l-għadd tad-drittijiet tal-vot li għandu fil-Kunsill; il-fattur “n” huwa identiku għall-kalkolu tal-pagamenti ta’ somom 
f’daqqa u ta’ penali għal kull ġurnata;

— il-pagamenti minimi ta’ somom f’daqqa (2), li għandhom jiġu riveduti f’konformità mal-inflazzjoni.

III. AĠĠORNAMENTI

Il-Kummissjoni se tapplika ċ-ċifri aġġornati li jmiss biex tikkalkula l-ammont tas-sanzjonijiet finanzjarji (pagamenti ta’ 
somom f’daqqa jew penali) meta tressaq każ quddiem il-Qorti tal-Ġustizzja skont l-Artikolu 260(2) u (3) tat-TFUE:

(1) l-ammont standard b’rata fissa għall-kalkolu tal-pagament ta’ penali huwa stabbilit għal EUR 690 kuljum;

(2) ir-rata fissa standard għall-pagament ta’ somma f’daqqa hija stabbilita għal EUR 230 kuljum;

(3) Il-fattur speċjali “n” u s-somma f’daqqa minima għat-28 Stat Membru tal-UE huma stabbiliti kif ġej:

Stat Membru Fattur speċjali “n” Somma f’daqqa minima
(EUR 1 000)

il-Belġju 4,89 2 790

il-Bulgarija 1,51 862

ir-Repubblika Ċeka 3,16 1 803

id-Danimarka 3,03 1 729

il-Ġermanja 20,74 11 835

l-Estonja 0,63 359

l-Irlanda 3,02 1 723

il-Greċja 3,14 1 792

Spanja 11,93 6 808

Franza 17,46 9 963

il-Kroazja 1,24 708

l-Italja 15,16 8 651

Ċipru 0,59 337

il-Latvja 0,69 394

il-Litwanja 1,13 645

il-Lussemburgu 1,00 571

(1) Il-fattur speċjali “n” iqis il-kapaċità tal-Istati Membri li jħallsu (il-prodott domestiku gross (PDG)) u l-għadd ta’ voti li għandu fil-Kunsill.
(2) Il-pagament ta’  somma f’daqqa minima fissa huwa ddeterminat għal kull  Stat Membru skont il-fattur speċjali  “n”. Is-somma f’daqqa 

minima fissa se tiġi proposta lill-Qorti meta t-total tal-pagamenti tas-somom f’daqqa ta’ kuljum ma jaqbiżx is-somma f’daqqa minima 
fissa.

Stat Membru Fattur speċjali “n” Somma f’daqqa minima
(EUR 1 000)

l-Ungerija 2,54 1 449

Malta 0,38 217

in-Netherlands 6,56 3 743

l-Awstrija 4,08 2 328

il-Polonja 7,36 4 200

il-Portugall 3,24 1 849

ir-Rumanija 3,35 1 912

is-Slovenja 0,87 496

is-Slovakkja 1,64 936

il-Finlandja 2,67 1 524

l-Iżvezja 4,68 2 671

ir-Renju Unit 18,10 10 328

Il-Kummissjoni se tapplika ċ-ċifri aġġornati għad-deċiżjonijiet li tieħu biex tressaq każ quddiem il-Qorti tal-Ġustizzja 
skont l-Artikolu 260 tat-TFUE sa mill-adozzjoni ta’ din il-Komunikazzjoni.

AVVIŻ TAL-KUMMISSJONI

Id-disponibbiltà u l-applikabbiltà ta’ dokument ta’ gwida għall-implimentazzjoni tal-Punti 3.6.5 
u 3.8.2 tal-Anness II tar-Regolament (KE) Nru 1107/2009 tal-Parlament Ewropew u tal-Kunsill 

fir-rigward ta’ proprjetajiet li jfixklu s-sistema endokrinali

(Test b'rilevanza għaż-ŻEE)

(2018/C 340/03)

Il-gwida għall-identifikazzjoni ta’ sustanzi li jfixklu s-sistema endokrinali fil-kuntest tar-Regolamenti (UE) Nru 528/2012 
u (KE) Nru 1107/2009 (imsejħa “Guidance for the identification of endocrine disruptors in the context of Regulations 
(EU) No 528/2012 and (KE) Nru 1107/2009”) (1) ġiet żviluppata mill-Aġenzija Ewropea għas-Sustanzi Kimiċi (l-ECHA) 
u mill-Awtorità Ewropea dwar is-Sigurtà fl-Ikel (l-EFSA) bl-appoġġ taċ-Ċentru Konġunt tar-Riċerka (il-JRC) 
tal-Kummissjoni Ewropea. Hija tipprovdi gwida lill-applikanti u lill-assessuri tal-awtoritajiet regolatorji kompetenti dwar 
kif għandhom japplikaw il-kriterji xjentifiċi għad-determinazzjoni tal-proprjetajiet li jfixklu s-sistema endokrinali intro
dotti bir-Regolament tal-Kummissjoni (UE) 2018/605 (2). Dawn il-kriterji xjentifiċi huma applikabbli 
mill-10 ta’ Novembru 2018 għal applikazzjonijiet li għaddejjin u futuri għall-approvazzjoni jew għat-tiġdid ta’ sustanzi 
attivi, ta’ aġenti protettivi jew ta’ sinerġizzanti skont ir-Regolament (KE) Nru 1107/2009 tal-Parlament Ewropew 
u tal-Kunsill (3).

Matul l-iżvilupp ta’ dan id-dokument ta’ gwida, l-EFSA u l-ECHA kkonsultaw, f’diversi okkażjonijiet, lill-Istati Membri, 
lill-partijiet interessati u lill-pubbliku inġenerali. Barra minn hekk, fl-1 u fit-2 ta’ Frar 2018, l-Istati Membri ddiskutew 
studji ta’ każijiet waqt workshop organizzat mill-Kummissjoni Ewropea, mill-EFSA u mill-ECHA għal dan il-għan. Barra 
minn hekk, fil-25 ta’ Mejju 2018, il-Kumitat Permanenti dwar il-Pjanti, l-Annimali, l-Ikel u l-Għalf iddiskuta (fit-Taqsima 
tal-Fitofarmaċewtiċi u tal-Legiżlazzjoni tiegħu) l-abbozz finali ta’ dan id-dokument ta’ gwida. L-iżvilupp tal-gwida 
u l-kummenti li jirċievu l-aġenziji huma ddokumentati u ppubblikati mill-EFSA u mill-ECHA.

Fil-5 ta’ Ġunju 2018, l-EFSA u l-ECHA adottaw id-dokument ta’ gwida u fis-7 ta’ Ġunju 2018 ippubblikawh. B’hekk, 
id-dokument ta’ gwida huwa disponibbli qabel ma jsiru applikabbli l-kriterji xjentifiċi stabbiliti fir-Regolament (UE) 
2018/605.

F’konsultazzjoni mal-Kumitat Permanenti dwar il-Pjanti, l-Annimali, l-Ikel u l-Għalf u bl-għan li jkun hemm applikaz
zjoni armonizzata u effiċjenti tal-kriterji xjentifiċi introdotti bir-Regolament (UE) 2018/605, il-Kummissjoni tinnotifika li 
d-dokument ta’ gwida ppubblikat għandu jintuża għall-finijiet tal-applikazzjoni tal-punti 3.6.5 u 3.8.2 tal-Anness II 
tar-Regolament (KE) Nru 1107/2009 sa mid-data tal-applikazzjoni tar-Regolament (UE) 2018/605 (jiġifieri 
mill-10 ta’ Novembru 2018).

(1) L-Aġenzija Ewropea għas-Sustanzi Kimiċi (l-ECHA) u l-Awtorità Ewropea dwar is-Sigurtà fl-Ikel (l-EFSA) bl-appoġġ taċ-Ċentru Kon
ġunt tar-Riċerka (il-JRC). “Guidance for the identification of endocrine disruptors in the context of Regulations (EU) No 528/2012 and 
(KE)  Nru  1107/2009”  (Gwida  għall-identifikazzjoni  ta’  sustanzi  li  jfixklu  s-sistema  endokrinali  fil-kuntest  tar-Regolamenti  (UE) 
Nru 528/2012 u (KE) Nru 1107/2009), http://www.efsa.europa.eu/en/efsajournal/pub/5311.

(2) Ir-Regolament tal-Kummissjoni (UE) 2018/605 tad-19 ta’ April 2018 li jemenda l-Anness II tar-Regolament (KE) Nru 1107/2009 billi 
jistabbilixxi l-kriterji xjentifiċi biex jiġu ddeterminati l-proprjetajiet li jfixklu s-sistema endokrinali (ĠU L 101, 20.4.2018, p. 33).

(3) Ir-Regolament (KE) Nru 1107/2009 tal-Parlament Ewropew u tal-Kunsill tal-21 ta’ Ottubru 2009 dwar it-tqegħid fis-suq ta’ prodotti 
għall-protezzjoni tal-pjanti u li jħassar id-Direttivi tal-Kunsill 79/117/KEE u 91/414/KEE (ĠU L 309, 24.11.2009, p. 1).

IV

(Informazzjoni)

INFORMAZZJONI MINN ISTITUZZJONIJIET, KORPI, UFFIĊĊJI U AĠENZIJI 
TAL-UNJONI EWROPEA

IL-KUMMISSJONI EWROPEA

Rata tal-kambju tal-euro (1)

Il-21 ta’ Settembru 2018

(2018/C 340/04)

1 euro =

Munita Rata tal-kambju

USD Dollaru Amerikan 1,1759

JPY Yen Ġappuniż 132,44

DKK Krona Daniża 7,4597

GBP Lira Sterlina 0,89400

SEK Krona Żvediża 10,3315

CHF Frank Żvizzeru 1,1228

ISK Krona Iżlandiża 129,40

NOK Krona Norveġiża 9,5793

BGN Lev Bulgaru 1,9558

CZK Krona Ċeka 25,585

HUF Forint Ungeriż 324,05

PLN Zloty Pollakk 4,2946

RON Leu Rumen 4,6581

TRY Lira Turka 7,3935

AUD Dollaru Awstraljan 1,6154

Munita Rata tal-kambju

CAD Dollaru Kanadiż 1,5197
HKD Dollaru ta' Hong Kong 9,1840
NZD Dollaru tan-New Zealand 1,7606
SGD Dollaru tas-Singapor 1,6042
KRW Won tal-Korea t'Isfel 1 312,42
ZAR Rand ta' l-Afrika t'Isfel 16,8918
CNY Yuan ren-min-bi Ċiniż 8,0503
HRK Kuna Kroata 7,4278
IDR Rupiah Indoneżjan 17 424,92
MYR Ringgit Malażjan 4,8565
PHP Peso Filippin 63,657
RUB Rouble Russu 78,5108
THB Baht Tajlandiż 38,140
BRL Real Brażiljan 4,7920
MXN Peso Messikan 22,2132
INR Rupi Indjan 84,8905

(1) Sors: rata tal-kambju ta' referenza ppubblikata mill-Bank Ċentrali Ewropew.

Opinjoni tal-Kumitat Konsultattiv fil-qasam tal-prattiċi restrittivi u pożizzjonijiet dominanti 
mogħtija fil-laqgħa tiegħu fl-10 ta’ Lulju 2018 li tikkonċerna abbozz ta’ deċiżjoni fil-Każ AT.40181 

Philips

Rapporteur: L-Iżvezja

(2018/C 340/05)

1. Il-membri tal-Kumitat Konsultattiv jaqblu dwar il-valutazzjoni tal-Kummissjoni li l-imġiba koperta mill-abbozz 
tad-deċiżjoni tikkostitwixxi ksur uniku u kontinwu tal-Artikolu 101 tat-TFUE.

2. Il-membri tal-Kumitat Konsultattiv jaqblu mal-Kummissjoni dwar l-ammont finali tal-multa, inkluż it-tnaqqis tagħha 
bbażat fuq il-paragrafu 37 tal-Linji Gwida tal-2006 dwar il-metodu ta’ ffissar ta’ multi imposti skont 
l-Artikolu 23(2)(a) tar-Regolament tal-Kunsill (KE) Nru 1/2003 (1).

3. Il-membri tal-Kumitat Konsultattiv jirrakkomandaw il-pubblikazzjoni tal-opinjoni tiegħu fil-Ġurnal Uffiċjali.

(1) ĠU L 1, 4.1.2003, p. 1.

Rapport Finali tal-Uffiċjal tas-Seduta (1)

Il-Każ AT.40181 — Philips

(2018/C 340/06)

(1) L-abbozz ta’ deċiżjoni indirizzat lil Philips France S.A.S (“Philips France”) u lil Koninklijke Philips N.V. (flimkien, 
“Philips”) jikkonkludi li Philips kisret l-Artikolu 101 TFUE permezz ta’ prattiki bil-għan li tiġi limitata l-abbiltà 
tal-bejjiegħa bl-imnut fi Franza li jidderminaw il-prezzijiet tal-bejgħ mill-ġdid b’mod indipendenti.

(2) L-investigazzjoni bdiet fit-3 ta’ Diċembru 2013 bi spezzjonijiet għal għarrieda fil-bini ta’ Koninklijke Philips S.p.A. 
fl-Italja u fil-bini ta’ Koninklijke Philips N.V. fin-Netherlands.

(3) Wara l-ispezzjonijiet u wara investigazzjoni interna, Philips indikat l-interess tagħha li tikkoopera mal-Kummissjoni. 
Fid-data […], Koninklijke Philips N.V. ippreżentat evidenza ulterjuri fir-rigward tal-imġiba rilevanti.

(4) Fit-2 ta’ Frar 2017, il-Kummissjoni bdiet proċedimenti skont it-tifsira tal-Artikolu 2(1) tar-Regolament 
tal-Kummissjoni (KE) Nru 773/2004 (2) kontra Koninklijke Philips N.V. u Philips France. Fis-7 ta’ Frar 
u fis-16 ta’ Mejju 2017, il-Kummissjoni indirizzat talbiet għal informazzjoni lil Philips, li Philips tat tweġiba għali
hom fis-6 ta’ Marzu u fit-2 ta’ Ġunju 2017.

(5) Fid-data […], Philips ippreżentat offerta formali biex tikkoopera (“Sottomissjoni ta’ Riżolviment”). Is-Sottomissjoni 
ta’ Riżolviment tinkludi:

— rikonoxximent f’termini ċari u mingħajr ekwivoċi tar-responsabbiltà ta’ Philips France għall-parteċipazzjoni 
diretta tagħha fil-ksur deskritt fil-qasir fir-rigward l-iskop tagħha, il-fatti ewlenin, il-kwalifika legali tagħha, 
inkluż ir-rwol tagħha u t-tul ta’ żmien tal-parteċipazzjoni tagħha fil-ksur;

— rikonoxximent f’termini ċari u mingħajr ekwivoċi tar-responsabbiltà ta’ Koninklijke Philips N.V. għall-ksur bħala 
l-kumpanija omm ta’ Philips France fiż-żmien meta seħħ il-ksur;

— indikazzjoni tal-ammont massimu tal-multa li Philips tistenna li tiġi imposta mill-Kummissjoni u li hija tkun 
taċċetta fil-kuntest tal-proċedura ta’ kooperazzjoni;

— il-konferma tal-partijiet li Philips ġiet infurmata biżżejjed dwar l-oġġezzjonijiet li l-Kummissjoni tipprevedi li ser 
tqajjem kontriha u li kienet ingħatat opportunità biżżejjed biex tesprimi l-fehmiet tagħha mal-Kummissjoni;

— il-konferma li Philips ma tipprevedix li titlob aċċess ulterjuri għall-fajl jew li titlob smigħ ieħor f’seduta verbali, 
sakemm il-Kummissjoni ma tirriflettix is-Sottomissjoni ta’ Riżolviment tagħha fid-dikjarazzjoni tal-oġġezzjoni
jiet (id-“DO”) u fid-deċiżjoni;

— il-kunsens li tirċievi d-DO u d-deċiżjoni finali bl-Ingliż.

(6) Fis-7 ta’ Ġunju 2018, il-Kummissjoni adottat id-DO, li għaliha Philips wieġbet li tikkonferma li d-DO kienet tirri
fletti l-kontenut tas-Sottomissjoni ta’ Riżolviment tagħha.

(7) Il-ksur ikkonstatat u l-multi imposti fl-abbozz ta’ deċiżjoni jikkorrispondu għal dawk rikonoxxuti u aċċettati 
fis-Sottomissjoni ta’ Riżolviment. L-ammont ta’ multi jitnaqqas b’40 % fuq bil-bażi li Philips ikkooperat 
mal-Kummissjoni lil hinn mill-obbligu legali tagħha li tagħmel dan billi: (i) ipprovdiet evidenza addizzjonali li tir
rappreżenta valur miżjud fir-rigward tal-evidenza diġà fil-pussess tal-Kummissjoni peress li dik l-evidenza saħħet 
sew il-kapaċità tal-Kummissjoni li tipprova l-ksur; (ii) irrikonoxxiet il-ksur tal-Artikolu 101 TFUE fir-rigward 
tal-imġiba; u (iii) irrinunzjat għal ċerti drittijiet proċedurali, li rriżulta f’effiċjenzi amministrattivi.

(8) F’konformità mal-Artikolu 16 tad-Deċiżjoni 2011/695/UE, eżaminajt jekk l-Abbozz tad-Deċiżjoni jittrattax biss 
l-oġġezzjonijiet li fir-rigward tagħhom Philips ngħatat l-opportunità li tesprimi l-fehmiet tagħha. Nikkonkludi li 
jagħmel dan.

(1) Skont l-Artikoli 16 u 17 tad-Deċiżjoni 2011/695/UE tal-President tal-Kummissjoni Ewropea tat-13 ta’ Ottubru 2011 dwar il-funzjoni 
u t-termini ta’ referenza tal-uffiċjal tas-seduta f’ċerti proċedimenti dwar il-kompetizzjoni (ĠU L 275, 20.10.2011, p. 29).

(2) Ir-Regolament  tal-Kummissjoni  (KE)  Nru  773/2004  tas-7  ta’  April  2004  dwar  it-tmexxija  ta’  proċeduri  mill-Kummissjoni  skont 
l-Artikoli 81 u 82 tat-Trattat tal-KE, ĠU L 123, 27.4.2004, p. 18, emendat l-aħħar bir-Regolament tal-Kummissjoni (UE) 2015/1348 
tat-3 ta’ Awwissu 2015 (ĠU L 208, 5.8.2015, p. 3).

(9) Kollox ma’ kollox, nikkonkludi li t-tħaddim effettiv tad-drittijiet proċedurali, f’dan il-każ, ġie rispettat.

Brussell, it-12 ta’ Lulju 2018.

Wouter WILS

Sommarju tad-Deċiżjoni tal-Kummissjoni

tal-24 ta’ Lulju 2018

li tirrigwarda proċediment skont l-Artikolu 101 tat-Trattat dwar il-Funzjonament tal-Unjoni 
Ewropea

(Il-Każ AT.40181 — Philips (restrizzjonijiet vertikali))

(notifikat bin-numru tad-dokument C(2018) 4797 final)

(It-test bl-Ingliż biss huwa awtentiku)

(2018/C 340/07)

Fl-24 ta’ Lulju 2018, il-Kummissjoni adottat deċiżjoni li tirrigwarda proċedura skont l-Artikolu 101 tat-Trattat 
dwar il-Funzjonament tal-Unjoni Ewropea. Skont id-dispożizzjonijiet tal-Artikolu 30 tar-Regolament tal-Kunsill 
(KE) Nru 1/2003 (1), il-Kummissjoni qiegħda hawnhekk tippubblika l-ismijiet tal-partijiet u tal-kontenut prinċipali 
tad-deċiżjoni, inkluża kull piena imposta, fid-dawl tal-interess leġittimu tal-impriżi fil-protezzjoni tas-sigrieti kum
merċjali tagħhom.

1. INTRODUZZJONI

(1) Id-Deċiżjoni hija indirizzata lil Koninklijke Philips N.V. u Philips France S.A.S. (kollettivament “Philips”). Koninklijke 
Philips N.V. hija kumpanja tat-teknoloġija bil-kwartieri ġenerali tagħha fin-Netherlands. Matul il-perjodu ta’ ksur, 
Philips France S.A.S kienet is-sussidjarja akkwiżita totalment minn Koninklijke Philips N.V.

(2) Id-Deċiżjoni tirrigwarda ksur uniku u kontinwu tal-Artikolu 101 tat-Trattat dwar il-Funzjonament tal-Unjoni Ewro
pea (“TFUE”). Bi ksur tal-Artikolu 101 tat-TFUE, Philips France S.A.S implimentat prattiki fir-rigward ta’ prodotti 
mibjugħa mill-organizzazzjoni kummerċjali tagħha Consumer Lifestyle, bil-għan li tirrestrinġi l-abbiltà tal-bejjiegħa 
bl-imnut fi Franza li jiddeterminaw il-prezzijiet tal-bejgħ mill-ġdid tagħhom b’mod indipendenti.

2. DESKRIZZJONI TAL-KAŻ

2.1. Proċedura

(3) Il-każ kontra Philips oriġina minn spezzjonijiet għal għarrieda fit-3 ta’ Diċembru 2013 fil-bini ta’ Philips 
fin-Netherlands u Philips S.p.A fl-Italja għal suspett ta’ żamma tal-prezz għall-bejgħ mill-ġdid (“RPM” — resale 
price maintenance) fir-rigward ta’ prodotti Consumer Lifestyle ta’ Philips. Sussegwentement, Philips indikat l-inte
ress tagħha li tikkoopera mal-Kummissjoni u ppreżentat evidenza ulterjuri rigward l-imġiba rilevanti.

(4) Fl-10 ta’ Marzu 2015, il-Kummissjoni wettqet spezzjoni għal għarrieda fil-bini ta’ bejjiegħ bl-imnut online fi Franza 
li jbigħ prodotti ta’ Philips, fost oħrajn.

(5) Fit-2 ta’ Frar 2017, il-Kummissjoni fetħet proċedimenti bil-għan li tieħu deċiżjoni skont il-Kapitolu III ta’ Regola
ment (KE) Nru 1/2003.

(6) Sussegwentement, Philips ippreżentat offerta formali biex tikkoopera fid-dawl tal-adozzjoni ta’ deċiżjoni skont 
l-Artikolu 7 u l-Artikolu 23 tar-Regolament (KE) Nru 1/2003.

(7) Fis-7 ta’ Ġunju 2018, il-Kummissjoni adottat Dikjarazzjoni ta’ Oġġezzjonijiet indirizzata lil Philips. Fil-15 ta’ Ġunju 
2018, Philips ippreżentat ir-risposta tagħha għad-Dikjarazzjoni tal-Oġġezzjonijiet.

(8) Il-Kumitat Konsultattiv fil-qasam tal-Prattiċi Restrittivi u Pożizzjonijiet Dominanti ħareġ opinjoni favorevoli 
fl-10 ta’ Lulju 2018.

(9) Il-Kummissjoni adottat id-Deċiżjoni fl-24 ta’ Lulju 2018.

2.2. Destinatarji u durata

(10) L-impriża li ġejja kisret l-Artikolu 101 TFUE billi pparteċipat, matul il-perjodu indikat hawn isfel, fi prattiki anti
kompetittivi:

Impriża Durata

Philips France S.A.S. mill-21 ta’ Novembru 2011 sal-20 ta’ Novembru 2013

(1) ĠU L 1, 4.1.2003, p. 1.

2.3. Sommarju tal-ksur

(11) L-organizzazzjoni lokali tal-bejgħ ikkonċernata hija n-negozju Consumer Lifestyle ta’ Philips fi Franza li kien operat 
minn Philips France S.A.S matul il-perjodu tal-ksur.

(12) L-impjegati u l-maniġment superjuri ta’ Consumer Lifestyle ta’ Philips fi Franza kienu jagħmlu monitoraġġ regolari 
tal-prezzijiet tal-bejgħ mill-ġdid tal-bejjiegħa bl-imnut u regolarment kienu jitolbu u jiksbu l-qbil ta’ bejjiegħ 
bl-imnut biex iżidu l-prezzijiet tal-bejgħ mill-ġdid tagħhom. Dan kien jinkiseb billi titqiegħed pressjoni kummerċjali 
fuq il-bejjiegħ bl-imnut li joffru l-orħos prezzijiet u, f’xi każijiet, billi jittieħdu miżuri ta’ ritaljazzjoni kontra bejjie
għa bl-imnut li ma jkunux konformi.

(13) L-interventi ġew instigati wkoll minn ilmenti minn bejjiegħa bl-imnut rigward il-prezzijiet tal-bejgħ mill-ġdid 
tal-kompetituri tagħhom.

(14) Permezz ta’ monitoraġġ mill-qrib tal-prezzijiet tal-bejgħ mill-ġdid tal-bejjiegħa bl-imnut tagħha u billi intervjeniet 
mal-bejjiegħa bl-imnut li joffru l-orħos prezzijiet sabiex iżidu l-prezzijiet tagħhom, in-negozju Consumer Lifestyle 
ta’ Philips fi Franza pprova jevita jew ibatti l-“erożjoni” tal-prezz online fin-netwerk tal-bejgħ bl-imnut (online) 
kollu tiegħu.

2.4. Rimedji

(15) Id-Deċiżjoni tapplika l-Linji Gwida dwar il-Multi tal-2006 (1).

2.4.1. Ammont bażiku tal-multa

(16) Meta stabbiliet il-multi, il-Kummissjoni qieset il-valur tal-bejgħ fl-2012, li kienet l-aħħar sena kontabilistika sħiħa 
tal-parteċipazzjoni tan-negozju Consumer Lifestyle ta’ Philips France S.A.S. fil-ksur.

(17) Il-Kummissjoni qieset il-fatt li l-RPM, min-natura tagħha stess, tillimita l-kompetizzjoni fis-sens tal-Artikolu 101(1) 
TFUE u li arranġamenti veritikali u prattiki miftiehma bħall-RPM huma, min-natura tagħhom stess, ta’ spiss inqas 
ta’ dannu għall-kompetizzjoni minn arranġamenti orizzontali. Meta jitqiesu dawn il-fatturi u fid-dawl taċ-ċirkos
tanzi speċifiċi tal-każ, il-proporzjon tal-valuri tal-bejgħ ġie stabbilit għal 7 %.

(18) Il-Kummissjoni qieset it-tul ta’ żmien tal-ksur uniku u kontinwu, kif imsemmi hawn fuq.

2.4.2. Aġġustamenti għall-ammont bażiku

(19) Ma hemm l-ebda ċirkustanza aggravanti jew mitiganti f’dan il-każ.

2.4.3. Applikazzjoni tal-limitu tal-fatturat ta’ 10 %

(20) Il-multa kkalkulata ma taqbiżx l-10 % tal-fatturat dinji ta’ Philips.

2.4.4. Tnaqqis fil-multa fid-dawl tal-kooperazzjoni

(21) Il-Kummissjoni tikkonkludi li, sabiex jiġi rifless li Philips ikkooperat effettivament mal-Kummissjoni lil hinn mill-
obbligu legali tagħha li tagħmel dan, il-multa li altrimenti kellha tkun imposta għandha, skont il-punt 37 tal-Linji 
Gwida dwar il-Multi, titnaqqas b’40 %.

3. KONKLUŻJONI

(22) Fid-dawl ta’ dan ta’ hawn fuq, l-ammont finali tal-multa imposta fuq Philips skont l-Artikolu 23(2) tar-Regolament 
(KE) Nru 1/2003 għal ksur uniku u kontinwu huwa ta’ EUR 29 828 000.

(1) ĠU C 210, 1.9.2006, p. 2.

INFORMAZZJONI MILL-ISTATI MEMBRI

Proċedimenti ta’ stralċ

Deċiżjoni biex jinbdew il-proċedimenti ta’ stralċ fir-rigward ta’ TURUL Kölcsönös Biztosító 
Egyesület “f.a.”

(Pubblikazzjoni li saret skont l-Artikolu 280 tad-Direttiva 2009/138/KE tal-Parlament Ewropew u tal-Kunsill dwar 
il-bidu u l-eżerċizzju tan-negozju tal-Assigurazzjoni u tar-Riassikurazzjoni (Solvibbiltà II))

(2018/C 340/08)

Impriża tal-assigurazzjoni TURUL Kölcsönös Biztosító Egyesület “f.a.”
6800 Hódmezővásárhely,
Mátyás u. 8. szám
L-Ungerija

Data, Dħul fis-seħħ u Tip ta’ 
deċiżjoni

fl-24 ta’ Lulju 2018

Dħul fis-seħħ: l-24 ta’ Lulju 2018

Ordni ta’ likwidazzjoni obbligatorja bil-ħatra ta’ likwidatur.

Awtoritajiet kompetenti Il-Qorti Reġjonali ta’ Szeged
6720 Szeged
Széchenyi tér 4.
L-Ungerija

Awtorità superviżorja Il-Bank Ċentrali tal-Ungerija
1013, Budapest
Krisztina krt. 39
L-Ungerija

Amministratur maħtur Pénzügyi Stabilitási és Felszámoló Nonprofit Kft.,
Dr. Balázs Jákli
1055, Budapest,
Bajcsy-Zsilinszky út 78. I. emelet
L-Ungerija

Liġi applikabbli L-Ungerija

Il-Parti Erbgħa tal-Att LXXXVIII tal-2014 dwar in-Negozju tal-Assigurazzjoni

L-Att XLIX tal-1991 dwar Proċedimenti ta’ Falliment u Proċedimenti ta’ 
Likwidazzjoni

V
(Avviżi)

PROĊEDURI DWAR L-IMPLIMENTAZZJONI TAL-POLITIKA 
TAL-KOMPETIZZJONI

IL-KUMMISSJONI EWROPEA

Notifika minn qabel ta’ konċentrazzjoni

(Il-Każ M.9060 — HP/Apogee)

(Test b'rilevanza għaż-ŻEE)

(2018/C 340/09)

1. Fis-17 ta’ Settembru 2018, il-Kummissjoni rċeviet notifika ta’ konċentrazzjoni proposta skont l-Artikolu 4 
tar-Regolament tal-Kunsill (KE) Nru 139/2004 (1).

Din in-notifika tikkonċerna l-impriżi li ġejjin:

— HP Inc. (“HP”, l-Istati Uniti),

— Apogee Group Limited (“Apogee”, Renju Unit).

HP takkwista, fit-tifsira tal-Artikolu 3(1)(b) tar-Regolament dwar l-Għaqdiet il-kontroll waħdani tat-totalità ta’ Apogee.

Il-konċentrazzjoni hija mwettqa permezz ta’ xiri ta’ ishma.

2. L-attivitajiet kummerċjali tal-impriżi kkonċernati huma:

— għal HP: il-manifattura u l-bejgħ ta’ tagħmir elettroniku, inkluż il-kompjuters personali u l-istampaturi,

— għal Apogee: il-forniment ta’ servizzi ta’ stampar ġestita għal utenti kummerċjali, primarjament fir-Renju Unit. Dawn 
is-servizzi ġeneralment jinkludu il-kombinament flessibbli ta’ ħardwer tal-printer, oġġetti għall-konsum, software, 
manutenzjoni, ġestjoni tax-xogħol, konsulenza, taħriġ u servizzi oħra relatati.

3. Wara eżami preliminari, il-Kummissjoni tqis li t-tranżazzjoni notifikata tista’ taqa’ fil-kamp ta’ applikazzjoni 
tar-Regolament dwar l-Għaqdiet. Madankollu, id-deċiżjoni finali dwar dan il-punt hija riżervata.

4. Il-Kummissjoni tistieden lill-partijiet terzi interessati sabiex iressqu l-kummenti li jista’ jkollhom dwar l-operazzjoni 
proposta lill-Kummissjoni.

Il-kummenti jridu jaslu għand il-Kummissjoni mhux aktar tard minn għaxart ijiem wara d-data ta’ din il-pubblikazzjoni. 
Jenħtieġ li r-referenza li ġejja tiġi dejjem speċifikata:

M.9060 — HP/Apogee

Il-kummenti jistgħu jintbagħtu lill-Kummissjoni permezz tal-posta elettronika, permezz tal-faks jew bil-posta. Uża 
d-dettalji ta’ kuntatt ta’ hawn taħt:

Email: COMP-MERGER-REGISTRY@ec.europa.eu

Faks +32 22964301

Indirizz tal-posta:

European Commission
Directorate-General for Competition
Merger Registry
1049 Bruxelles/Brussel
BELGIQUE/BELGIË

(1) ĠU L 24, 29.1.2004, p. 1 (ir-“Regolament dwar l-Għaqdiet”).

24.9.2018 MT Il-Ġurnal Uffiċjali tal-Unjoni Ewropea C 340/13

